
Kundalini Stotram 2 Kandavasini Stotram

ಕುಂಡಲಿನೀಸ್ತೋತ್ರಮ್   ೨ಕಂದವಾಸಿನೀಸ್ತೋತ್ರಮ್ 

ಶ್ರೀಆನಂದಭೈರವೀ  ಉವಾಚ
ಅಥಕಾಂತ ಪ್ರವಕ್ಷ್ಯಾಮಿ    ಶ‍ೃಣುಷ್ವ ಮಮ ತತ್ತ್ವತಃ   ।
ಶಕ್ತಿಃ  ಕುಂಡಲಿನೀದೇವೀ ಸರ್ವಭೇದನಭೇದಿನೀ ॥ ೩೨-೧॥
ಕಲಿಕಲ್ಮಷಹಂತ್ರೀ   ಚ ಜಗತಾಂಮೋಕ್ಷದಾಯಿನೀ ।
ತಸ್ಯಾಃ ಸ್ತೋತ್ರಂ   ತಥಾಧ್ಯಾನಂ ನ್ಯಾಸಂ ಮಂತ್ರಂ  ಶ‍ೃಣುಪ್ರಭೋ  ॥ ೩೨-೨॥
ಯಸ್ಯ ವಿಜ್ಞಾನಮಾತ್ರೇಣ  ಮೂಲಪದ್ಮೇ  ಮನೋಲಯಃ ।
ಚೈತನ್ಯಾನಂದನಿರತೋ  ಭವೇತ್ಕುಂಡಲಿಸಂಗಮಾತ್ ॥ ೩೨-೩॥
ಆಕಾಶಗಾಮಿನೀಂ ಸಿದ್ಧಿಂ  ದದಾತಿಕುಂಡಲೀಭೃಶಮ್ ।
ಅಮೃತಾನಂದರೂಪಾಭ್ಯಾಂ  ಕರೋಷಿಪಾಲನಂನೃಣಾಮ್ ॥ ೩೨-೪॥
ಕುಂಡಲಿನೀ-ಧ್ಯಾನಮ್  ।
ಶ್ವಾಸೋಚ್ಛ್ವಾಸಕಲಾಭ್ಯಾಂ     ಚ ಶರೀರಂ ತ್ರಿಗುಣಾತ್ಮಕಮ್   ।
ಪಂಚಭೂತಾವೃತಾನಿತ್ಯಂ ಪಂಚಾನಿಲಾಭವೇದ್ಧ್ರುವಮ್  ॥ ೩೨-೫॥
ಕೋಟಿಸೂರ್ಯಪ್ರತೀಕಾಶಾಂ  ನಿರಾಲಂಬಾಂವಿಭಾವಯೇತ್ ।
ಸರ್ವಸ್ಥಿತಾಂ ಜ್ಞಾನರೂಪಾಂ ಶ್ವಾಸೋಚ್ಛ್ವಾಸನಿವಾಸಿನೀಮ್    ॥ ೩೨-೬॥
ಸ್ವಯಂಭೂಕುಸುಮೋತ್ಪನ್ನಾಂ   ಧ್ಯಾನಜ್ಞಾನಪ್ರಕಾಶಿನೀಮ್    ।
ಮೋಕ್ಷದಾಂ ಶಕ್ತಿದಾಂ  ನಿತ್ಯಾಂ  ನಿತ್ಯಜ್ಞಾನಸ್ವರೂಪಿಣೀಮ್    ॥ ೩೨-೭॥
ಲೋಲಾಂಲೀಲಾಧರಾಂ ಸರ್ವಾಂಶುದ್ಧಜ್ಞಾನಪ್ರಕಾಶಿನೀಮ್    ।
ಕೋಟಿಕಾಲಾನಲಸಮಾಂವಿದ್ಯುತ್ಕೋಟಿಮಹೌಜಸಾಮ್   ॥ ೩೨-೮॥
ತೇಜಸಾವ್ಯಾಪ್ತಕಿರಣಾಂ  ಮೂಲಾದೂರ್ಧ್ವಪ್ರಕಾಶಿನೀಮ್   ।
ಅಷ್ಟಲೋಕಪ್ರಕಾಶಾಢ್ಯಾಂ    ಫುಲ್ಲೇಂದೀವರಲೋಚನಾಮ್  ॥ ೩೨-೯॥
ಸರ್ವಮುಖೀಂ ಸರ್ವಹಸ್ತಾಂ  ಸರ್ವಪಾದಾಂಬುಜಸ್ಥಿತಾಮ್  ।
ಮೂಲಾದಿಬ್ರಹ್ಮರಂಧ್ರಾಂತಸ್ಥಾನಲೋಕಪ್ರಕಾಶಿನೀಮ್      ॥ ೩೨-೧೦॥
ತ್ರಿಭಾಷಾಂ  ಸರ್ವಭಕ್ಷಾಂ  ಚಶ್ವಾಸನಿರ್ಗಮಪಾಲಿನೀಮ್  ।

ಲಲಿತಾಂಸುಂದರೀಂ ನೀಲಾಂಕುಂಡಲೀಂ ಕುಂಡಲಾಕೃತಿಮ್ ॥ ೩೨-೧೧॥
ಅಭೂಮಂಡಲಬಾಹ್ಯಸ್ಥಾಂ  ಬಾಹ್ಯಜ್ಞಾನಪ್ರಕಾಶಿನೀಮ್    ।
ನಾಗಿನೀಂನಾಗಭೂಷಾಢ್ಯಾಂ  ಭಯಾನಕಕಲೇವರಾಮ್ ॥ ೩೨-೧೨॥
ಯೋಗಿಜ್ಞೇಯಾಂ ಶುದ್ಧರೂಪಾಂ ವಿರಲಾಮೂರ್ಧ್ವಗಾಮಿನೀಮ್  ।
ಏವಂಧ್ಯಾತ್ವಾ  ಮೂಲಪದ್ಮೇ  ಕುಂಡಲೀಂ ಪರದೇವತಾಮ್ ॥ ೩೨-೧೩॥
ಭಾವಸಿದ್ಧಿರ್ಭವೇತ್  ಕ್ಷಿಪ್ರಂ   ಕುಂಡಲೀಭಾವನಾದಿಹ ।
ತತೋಮಾನಸಜಾಪಂಹಿಮಾನಸಂಹೋಮತರ್ಪಣಮ್ ॥ ೩೨-೧೪॥
ಅಭಿಷೇಕಂಮುದಾಕೃತ್ವಾ ಪ್ರಾತಃ ಕಾಲೇಪುನಃಪುನಃ
ಪ್ರಾಣಾಯಾಮಂ ತತಃಕೃತ್ವಾ ಸ್ತೋತ್ರಂ   ಚ ಕವಚಂಪಠೇತ್ ॥ ೩೨-೧೫॥
ಏತತ್ಸ್ತೋತ್ರಸ್ಯ    ಪಾಠೇನ ಸ್ವಯಂ ಸಿದ್ಧಾಂತವಿದ್ಭವೇತ್   ।
ಕುಂಡಲೀಸುಕೃಪಾತಸ್ಯ ಮಾಸಾದ್ಭವತಿ  ನಿಶ್ಚಿತಮ್  ॥ ೩೨-೧೬॥
ನಿದ್ರಾದೋಷಾದಿಕ್ಂ  ತ್ಯಕ್ತ್ವಾ   ಪ್ರಕಾಶ್ಯಾಹಂ  ಶರೀರಕೇ ।
ಅಹಂದಾತ್ರೀ  ಸುಯೋಗಾನಾಮಧಿಪಾಹಂಜಗತ್ತ್ರಯೇ  ॥ ೩೨-೧೭॥
ಅಹಂಕರ್ಮಅಹಂಧರ್ಮಃ ಅಹಂದೇವೀ ಚಕುಂಡಲೀ ।
ಯೋಜಾನಾತಿಮಹಾವೀರ ಕುಂಡಲೀರೂಪಸೇವನಾತ್ ॥ ೩೨-೧೮॥
ಇತಿತಂಪಾತ್ರಕಂ  ಕರ್ತುಮವತೀರ್ಣಾಸ್ಮಿ ಸರ್ವದಾ ।
ಅತ ಏವ ಪರಂಮಂತ್ರಂ  ಕುಂಡಲಿನ್ಯಾಃ  ಸ್ತವಂ ಶುಭಮ್ ॥ ೩೨-೧೯॥
ಪ್ರಪಠೇತ್  ಸರ್ವದಾದೇಹೇಯದಿವಶ್ಯಾ ನ ಕುಂಡಲೀ ।
ತಾವತ್ಕಾಲಂಜಪಂಕುರ್ಯಾದ್ಯಾವತ್ಸಿದ್ಧಿರ್ನ ಜಾಯತೇ ॥ ೩೨-೨೦॥
ಕುಂಡಲಿನೀಸ್ತೋತ್ರಮ್   –

ಆಧಾರೇಪರದೇವತಾಭವನತಾಧೋಕುಂಡಲೀದೇವತಾ ।
ದೇವಾನಾಮಧಿದೇವತಾತ್ರಿಜಗತಾಮಾನಂದಪುಂಜಸ್ಥಿತಾ   ॥ ೩೨-೨೧॥
ಮೂಲಾಧಾರನಿವಾಸಿನೀ ತ್ರಿರಮಣೀ ಯಾಜ್ಞಾನಿನೀ ಮಾಲಿನೀ ।
ಸಾಮೇಮಾತೃಮನುಸ್ಥಿತಾ ಕುಲಪಥಾನಂದೈಕಬೀಜಾನನಾ ॥ ೩೨-೨೨॥
ಸರ್ವಾಂಗಸ್ಥಿತಿಕಾರಿಣೀ ಸುರಗಣಾನಂದೈಕಚಿನ್ಹಾ ಶಿವಾ ।
ವೀರೇಂದ್ರಾ ನವಕಾಮಿನೀ ವಚನದಾಶ್ರೀಮಾನದಾ ಜ್ಞಾನದಾ  ॥ ೩೨-೨೩॥
ಸಾನಂದಾಘನನಂದಿನೀ ಘನಗಣಾಛಿನ್ನಾ ಭವಾಯೋಗಿನೀ ।
ಧೀರಾಧೈರ್ಯವತೀ ಸಮಾಪ್ತವಿಷಯಾ ಶ್ರೀಮಂಗಲೀ  ಕುಂಡಲೀ ॥ ೩೨-೨೪॥

ಸರ್ವಾಕಾರನಿವಾಸಿನೀ ಜಯಧರಾಧಾರಾಧರಸ್ಥಾಗಯಾ  ।
ಗೀತಾಗೋಧನವರ್ದ್ಧಿನೀ  ಗುರುಮಯೀಜ್ಞಾನಪ್ರಿಯಾ  ಗೋಧನಾ ॥ ೩೨-೨೫॥
ಗಾರ್ಹಾಗ್ನಿಸ್ಥಿತಿ  ಚಂದ್ರಿಕಾ ಸುಲತಿಕಾಜಾಡ್ಯಾಪಹಾ ರಾಗದಾ ।
ದಾರಾಗೋಧನಕಾರಿಣೀಮೃಗಮನಾಬ್ರಹ್ಮಾಂಡಮಾರ್ಗೋಜ್ಜ್ವಲಾ     ॥ ೩೨-೨೬॥
ಮಾತಾಮಾನಸಗೋಚರಾಹರಿಚರಾಸಿಂಹಾಸನಕಾರಣಾ ।
ಯಾಮಾದಾಸಗಣೇಶ್ವರೀ  ಗುಣವತೀಛಾಯಾಪಥಸ್ಥಾಯಿನೀ  ॥ ೩೨-೨೭॥
ನಿದ್ರಾ ಕ್ಷುಬ್ಧಜನಪಿರಯಾ  ವರತೃಷಾಭಾಷಾವಿಶೇಷಸ್ಥಿತಾ  ।
ಸ್ಥಿತ್ಯಂತಪ್ರಲಯಾಪಹಾ   ನರಶಿರೋಮಾಲಾಧರಾಕುಂಡಲೀ ॥ ೩೨-೨೮॥
ಗಾಂಗೇಶೀಯಮುನೇಶ್ವರೀ  ಗುರುತರೀಗೋದಾವರೀಭಾಸ್ಕರೀ  ।
ಭಕ್ತಾರ್ತಿಕ್ಷಯಕಾರಿಣೀ  ಸಮಶಿವಂಯದ್ಯೇಕಭಾವಾನ್ವಿತಾ   ॥ ೩೨-೨೯॥
ತ್ವಂ  ಶೀಘ್ರಂ  ಕುರುಕೌಲಿಕೇಮಮಶಿರೋರಂಧ್ರಂ  ತದಬ್ಜಂ ಮುದಾ ।
ತತ್ಪತ್ರಸ್ಥಿತದೈವತಂ   ಕುಲವತೀಮಾತೃಸ್ಥಲಂ ಪಾಹಿಕಮ್ ॥ ೩೨-೩೦॥
ಭಾಲೋರ್ದ್ಧ್ವೇ   ಧವಲಾಕಲಾರಸಕಲಾಕಾಲಾಗ್ನಿಜಾಲೋಜ್ಜ್ವಲಾ    ।
ಫೇರುಪ್ರಾಣನಿಕೇತನೇ ಗುರುತರಾಗುರ್ವ್ವೀ  ಸುಗುರ್ವ್ವೀ  ಸುರಾ ॥ ೩೨-೩೧॥
ಹಾಲೋಲ್ಲಾಸಸಮೋದಯಾ ಯತಿನಯಾಮಾಯಾಜಗತ್ತಾರಿಣೀ  ।
ನಿದ್ರಾಮೈಥುನನಾಶಿನೀ ಮಮಹರಾಮೋಹಾಪಹಾಪಾತುಕಮ್ ॥ ೩೨-೩೨॥
ಭಾಲಂನೀಲತನುಸ್ಥಿತಾ ಮತಿಮತಾಮರ್ಥಪ್ರಿಯಾ ಮೈಥಿಲೀ ।
ಭಾಲಾನಂದಕರಾಮಹಾಪ್ರಿಯಜನಾ ಪದ್ಮಾನನಾ ಕೋಮಲಾ ॥ ೩೨-೩೩॥
ನಾನಾರಂಗಸುಪೀಠದೇಶವಸನಾಸಿದ್ಧಾಸನಾ ಘೋಷಣಾ ।
ತ್ರಾಣಸ್ಥಾವರರೂಪಿಣೀ   ಕಲಿಹನೀ ಶ್ರೀಕುಂಡಲೀ ಪಾತುಕಮ್ ॥ ೩೨-೩೪॥
ಭ್ರೂಮಧ್ಯಂ   ಬಗಲಾಮುಖೀ ಶಶಿಮುಖೀ ವಿದ್ಯಾಮುಖೀ  ಸಮ್ಮುಖೀ  ।
ನಾಗಾಖ್ಯಾ ನಗವಾಹಿನೀಮಹಿಷಹಾಪಂಚಾನನಸ್ಥಾಯಿನೀ  ॥ ೩೨-೩೫॥
ಪಾರಾವಾರವಿಹಾರಹೇತುಸಫರೀ ಸೇತುಪ್ರಕಾರಾ ಪರಾ ।
ಕಾಶೀವಾಸಿನಮೀಶ್ವರಂ ಪ್ರತಿದಿನಂ ಶ್ರೀಕುಂಡಲೀ ಪಾತುಕಮ್ ॥ ೩೨-೩೬॥
ಯಾಕುಂಡೋದ್ಭವಸಾರಪಾನನಿರತಾ ಮೋಹಾದಿದೋಷಾಪಹಾ ।
ಸಾನೇತ್ರತ್ರಯಮಂಬಿಕಾ  ಸುವಲಿಕಾಶ್ರೀಕಾಲಿಕಾ ಕೌಲಿಕಾ ॥ ೩೨-೩೭॥
ಕಾಕಸ್ಥಾ ದ್ವಿಕಚಂಚುಪಾರಣಕರೀ ಸಂಜ್ಞಾಕರೀ  ಸುಂದರೀ ।

ಮೇಪಾತುಪ್ರಿಯಯಾ ತಯಾವಿಶದಯಾಸಚ್ಛಾಯಯಾ ಛಾದಿತಾ ॥ ೩೨-೩೮॥
ಶ್ರೀಕುಂಡೇ  ರಣಚಂಡಿಕಾಸುರತಿಕಾಕಂಕಾಲಿಕಾಬಾಲಿಕಾ ।
ಸಾಕಾಶಾಪರಿವರ್ಜಿತಾಸುಗತಿಕಾಜ್ಞಾನೋರ್ಮಿಕಾ ಚೋತ್ಸುಕಾ  ॥ ೩೨-೩೯॥
ಸೌಕಾಸೂಕ್ಷ್ಮಸುಖಪ್ರಿಯಾ  ಗುಣನಿಕಾದೀಕ್ಷಾ ಚಸೂಕ್ಷ್ಮಾಖ್ಯಕಾ    ।
ಮಾಮಂದ್ಯಂ ಮಮಕಂದವಾಸಿನಿ ಶಿವೇಸಂತ್ರಾಹಿ ಸಂತ್ರಾಹಿಕಮ್  ॥ ೩೨-೪೦॥
ಏತತ್ಸ್ತೋತ್ರಂ    ಪಠಿತ್ವಾ ತ್ರಿಭುವನಪವನಂ ಪಾವನಂಲೌಕಿಕಾನಾಮ್ ।
ರಾಜಾಸ್ಯಾತ್ ಕಿಲ್ಬಿಷಾಗ್ನಿಃ   ಕ್ರತುಪತಿರಿಹ ಯಃಕ್ಷೇಮದಂ ಯೋಗಿನಾಂವಾ॥೩೨-೪೧॥
ಸರ್ವೇಶಃ ಸರ್ವಕರ್ತಾ ಭವತಿ ನಿಜಗೃಹೇಯೋಗಯೋಗಾಂಗವಕ್ತಾ ।
ಶಾಕ್ತಃ  ಶೈವಃ ಸ ಏಕಃಪರಮಪುರುಷಗೋ ನಿರ್ಮಲಾತ್ಮಾ ಮಹಾತ್ಮಾ ॥ ೩೨-೪೨॥
ಪ್ರಣವೇನ ಪುಟಿತಂಕೃತ್ವಾ ಯಃಸ್ತೌತಿ  ನಿಯತಃಶುಚಿಃ ।
ಸ ಭವೇತ್ಕುಂಡಲೀಪುತ್ರೋ ಭೂತಲೇನಾತ್ರ ಸಂಶಯಃ ॥ ೩೨-೪೩॥
ಇತಿಶ್ರೀರುದ್ರಯಾಮಲೇ  ಉತ್ತರತಂತ್ರೇ  ಮಹಾತಂತ್ರೋದ್ದೀಪನೇ  ಮೂಲಚಕ್ರಸಾರಸಂಕೇತೇ
ಭೈರವಭೈರವೀಸಂವಾದೇಕಂದವಾಸಿನೀಸ್ತೋತ್ರಂ  ನಾಮದ್ವಾತ್ರಿಂಶಃ   ಪಟಲಃ॥ ೩೨॥

The numbers correspond to paTala and verse numbers from

Rudrayamala uttaratantra.

